
	గీ.	
శకటరేఫమ్ములై మహాసుకవివరుల

కావ్యములయందుఁ దఱుచుగ గ్రాలుచుండుఁ

జక్రధరబాణ భువనరక్షాధురీణ

దురితనిర్నాశ పీఠికాపురనివాస.

	వ.	
ఇందులో రవళి ఱకార మగుట కుదాహరణ చింత్యము.



	 



రేఫ యగుటకు

	సీ.	
ఎల్లప్పుడును బిక్కటిల్లుబేరులమ్రోఁత

                  రహిమించుతరగలరవళి గాఁగ....

యయాతిచరిత్ర




	మ.	
నవలావణ్యపయోధిఁ జిత్తమను మంధానాద్రికిం జంద్రికా

పవనాశిం దరిత్రాడుఁగాఁ బెనచి యబ్జాతాసనుం దీర్చినన్

రవళిం గోకిల కీరము ల్దరువ నారత్నాకరంబందు ను

ద్భవముంబొందిన లక్ష్మి గానలయు నప్పద్మాక్షి నీక్షింపఁగన్.

పిల్లలమఱ్ఱివీరన్న శకుంతలాపరిణయము




ఱవికె ఱకార మగుటకు

	చ.	
ఱవికెయుఁ బట్టుపుట్టము చెఱంగుమరుంగయి యున్కిజేసి గౌ

రవపరిమాణమున్ దెలియరామికి...

నైషధము




	వ.	
రంతనుట రేఫఱకారముల రెంటం గలిగియుండును.



	 



రేఫ యగుటకు

	ఉ.	
అంగడివీథిఁ బల్లవుల కాసగ మామిడిపండు లమ్ముచు

న్జంగమువారిపిన్నది పిసాళితనంబునఁ జూచెఁబో నిశా

తాంగజబాణకైరవసితాంబుజమత్తచకోరబాలసా

రంగతటిన్నికాయముల రంతులు చేసెడి వాడిచూపులన్.

శ్రీనాథుని చాటుధార

		 ఈ పేజీలో చివరి మార్పు 4 ఏప్రిల్ 2022న 22:45కు జరిగింది.

అదనపు షరతులు వర్తించవచ్చు.

